
KASAYSAYAN NG MABABANG PAARALAN NG BICAL 
 

Ang mababang paaralan ng Bical ay may layongdalawa at kalahating 

kilometro (2 .5) mula sa Lungsod Agham ng Muñoz. Nasa gawing Timog nito ang 

Barangay Franza, gawing Hilaga, ang Poblacion North, Cabisuculan naman ang 

nasa gawing  Silangan ,at nasa Kanluran nito ang Barangay Rang-ayan.  

Nakita ni Ginoong Agoy na nahihirapan ang mga batang mag-aaral na 

naglalakad ng malayo araw-araw papunta sa kanilang paaralan sa Lumang 

Bayan. Dahil ditto naantig ang kanyang puso kaya’t ipinagkaloob niya ang lupain 

na may lawak na 10,000 metro kuwadrado upang pagpatayuan ng paaralan.  

Nagbayanihan ang mga mamamayan para maitayo ang gusali na 

magsisilbing silid-aralan ng mga batang mag-aaral.  

Nagsimula ang paaralang ito ng may dalawang silid-aralan nagawa sa 

pawid noong isang libo apat napu’t - anim (1946). Si Ginoong San Juan ang 

kauna-unahang guro na nagturo ng kombinasyon sa paaralang ito. Makalipas 

ang dalawang taon noong isang libo apat na pu’twalo dahil dumami na ang mga 

batang nag-aaral ditto ang Mababang paaralan ng Bical ay ganap ng nakumpleto 

mula ika-isa hanggang ikaanim na baitang. Kulang man noong una ang mga 

mahahalagang kagamitan gaya ng mga upuan at mga aklat ngunit kumpleto 

naman ang mga guro ditto sa pamumuno ni Ginoong Mariano Martin.  

Mula noon unti-unti ng nagging maayos ang Mababang Paaralan ng Bical. 

Naging ganap na itong konkreto sa tulong ng kagawaran ng Edukasyon at sa 

mga nagging punong- guro ditto gaya ng mga sumusunod: Ginoong Regalado 

Serato na isa sa mga naunang punong –guro na sinundan nina GinoongEstioco, 

Ginang Zenaida Santos, Ginang Edrilyn De Guzman, Bb. Marietta Cargamento, 

Ginoong Dionisio Bernabe at Ginang Diocisima D. Lapuz. Naging 

pansamantalang punong guro naman sina Ginoong Leonardo Roa at Ginoong 

Felix Lagascasa paaralang ito. 

Noong taong isang libo siyamnapu’t walo hanggang dalawang libo at walo 

(1998-2008) si Ginoong Virgilio V. Domingo ang itinalagang punong-guro ng 

paaralan. Sinundan naman ni Ginoong Emmanuel L. Alvarez na nanungkulan sa 

loob ng tatlong taon mula dalawang libo at walo hanggang dalawang libo at 

sampu (2008- 2010). Pinalitan siya ni Ginang Elenita R. Romagosa. Dahil sa 

hindi inaasahang pagbabago nanungkulan lamang siya dito ng limang buwan 

mula Pebrero hanggang hulyo ng dalawang libo at sampu. Si Ginang Emelita D. 

Ballesteros ang pumalit bilang punong– guro. Nanilbihan siya ditto sa loob ng 

anim na taon mula dalawang libo at sampu hanggang dalawang libo labing-anim 

(2010—2016).  

Naging pansamantalang punong– guro naman si Ginoong Joven P. La 

Rosa, EdD. Superbisor ng Edukasyon sa Pagpapakatao sa loob ng tatlong buwan 

mula Hunyo hanggang Setyembre taong dalawang libo at labing-anim na 

sinundan ni Ginang Winnie W. Poli Superbisor ng Matimatika na siyang 

itinalagang pansamantalang punong-guro ng paaralan saloob ng tatlong buwan.  

Muling nanungkulan si Ginang Emelita D. Ballesteros bilang punong-guro 

noong taong dalawang libo at labing-pito. Sumunod naming nanungkulan si 

Ginang Merlita M. Ordoñez noong taong dalawang libo at labing-walo hanggang 

Hulyo ng Taong dalawang libo at labing- siyam. Dahil sa di inanaasahang 

pagbabago muling bumalik ng paaralan ng Bical si Ginoong Virgilio V. Domingo 

noong Hulyo taong dalawang libo at labing- siyam hanggang sa magretiro siya 

noong Hunyo dalawang libo at dalawampu. 

Nanungkulan naman bilang OIC ng paaralan sa loob ng anim na buwan 

ang hepe ng mga superbisor na si G. Bernardo A. Gargabite. 

Sa kasalukuyan ang Mababang Paaralan ng Bical ay may kabuuang 

dalawang daan at labing- limang mag-aaral (215) at may walong guro na 

pinamumunuan ni Ginang Joanna Marie D. Torda na siyang itinalagang punong 

guro ng paaralan. 

 


